
 

ᑐᓴᐅᒪᔪᓕᕆᓂᖓᑦ ᑲᓇᑕᐅᑉ-ᐊᒡᒍᖅᑐᕐᓯᒪᓂᐊᓂ-
ᐅᑭᐅᖅᑕᖅᑐᖏᓐᓂ 

ᓴᖅᑭᑕᐅᑲᐅᑎᒋᔪᒃᓴᖅ 

 

 

ᑲᓇᑕᐅᑉ, ᐊᒡᒍᖅᑐᕐᓯᒪᓂᐊᓂ ᐊᒻᒪ ᐅᑭᐅᖅᑕᖅᑐᖏᓐᓂ ᒥᓂᔅᑕᖏᑕ ᑐᑭᒧᐊᒍᑎᒥᒃ ᐋᖅᑭᒃᓯᓂᖏᑦ 

ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐋᖅᑭᒃᓯᒪᓂᖓᓄᑦ 
 

ᔪᓚᐃ 22, 2016 - ᑭᐅᓪᒍᕆ, ᐃᐅᓪᐴᑕ  

 

ᑲᓇᑕᐅᑉ ᒐᕙᒪᑐᖃᒃᑯᖏᓐᓂ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ (FPT) ᒥᓂᔅᑕᖏᑦ 

ᐱᕈᖅᓰᓂᓕᕆᓂᕐᒧᑦ ᐅᓪᓗᒥ ᐃᓚᓕᐅᔾᔨᕗᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᖃᑎᒋᔭᐅᓂᖏᑦ ᒥᓂᔅᑕᐃᑦ ᓴᖅᑮᓗᑎᒃ 

ᑭᐅᓪᒍᕆᒥ ᓇᓗᓇᐃᔭᐅᑎᓂᒃ ― ᑭᒡᒐᖅᑐᐃᓪᓗᓂ ᐊᖏᖃᑎᒌᒍᑎᖃᕐᓂᖏᑦ ᒥᓂᔅᑕᐃᑦ ᐱᔾᔪᑎᖃᕐᑐᖅ 

ᓯᕗᓪᓕᐅᔾᔭᐅᒋᐊᓕᖕᓂᒃ ᓴᖅᑮᖁᓪᓗᒋᑦ ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐊᑐᐊᒐᑕ ᐋᖅᑭᒃᓯᒪᓂᕆᔭᖓᓂᒃ, 

ᐋᖅᑭᒃᑕᐅᓯᒪᔪᖅ ᓴᖅᑭᑕᐅᓂᐊᕐᓗᓂ ᐃᐳᕈ 2018. 

 

ᑕᒪᑐᒪᓂ ᐊᕐᕌᒍᒥ ᑲᑎᒪᕕᔾᔪᐊᕐᓂᕆᔭᖓᓂ ᐃᒃᓯᕙᐅᑕᖃᓚᐅᕐᑑᒃ ᓗᐊᕋᓐᔅ ᒪᑳᓚᐃ, ᐊᒻᒪᓗ 

ᒐᕙᒪᑐᖃᒃᑯᓐᓄᑦ ᒥᓂᔅᑕ ᐱᕈᖅᓰᓂᓕᕆᓂᕐᒧᑦ ᓂᕿᓕᕆᓂᕐᒧᓪᓗ, ᐊᒻᒪᓗ ᐆᓂᐅᓪ ᑳᓕᐊᐃ, ᐃᐅᓪᐴᑕᒧᑦ 

ᒥᓂᔅᑕ ᐱᕈᖅᓰᓂᓕᕐᓂᕐᒧᑦ ᓇᐹᖅᑐᓕᕆᓂᕐᒧᓪᓗ. ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐅᔪᓂ 

ᐅᑭᐅᖅᑕᖅᑐᖏᓐᓂᓪᓗ ᒥᓂᔅᑕᐃᑦ ᐱᓕᕆᖃᑎᒌᖕᓂᐊᕐᓂᕋᖅᓯᒪᕗᑦ ᐱᕈᖅᓰᓂᓕᕆᓂᕐᒧᑦ 

ᓂᕿᒃᓴᓕᕆᓂᕐᒨᖓᔪᓂᓪᓗ ᓴᓐᖏᓪᓕᑎᑦᑎᓇᓱᐊᕐᓂᕐᒧᑦ - ᐱᓕᕆᕕᒃ ᑮᓇᐅᔭᓕᐅᖅᑎᑦᑎᕙᒃᑐᖅ $108 

ᐱᓕᐊᓐ ᐅᖓᑎᐊᓃᑦᑐᒥᒃ ᑲᓇᑕᐅᑉ ᒪᑭᒪᔾᔪᑎᖓᓄᑦ ᐃᖅᑲᓇᐃᔮᖃᕐᑎᑦᑎᕙᒃᑐᓪᓗ ᐊᑕᐅᓯᕐᒥᒃ 

ᑎᓴᒪᐅᔪᓂᓐᖔᕐᑐᑦ ᑲᓇᑕᒥᐅᓂᒃ. 

 

ᒐᕙᒪᑐᖃᒃᑯᑦ ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᒥᓂᔅᑕᐃᑦ ᐱᓕᕆᖃᑎᖃᐃᓐᓇᓕᒑᕗᑦ 

ᐱᖃᑕᐅᓯᒪᔪᓂᒃ ᐊᒡᒍᖅᑐᕐᓯᒪᓂᐊᓂ ᐊᑭᑦᑐᕋᐅᑎᔪᓐᓇᕐᓂᖓᑦ, ᐱᒋᐊᖅᑎᑕᖓᑦ ᓄᑖᓪᓗ 

ᐱᕕᒃᓴᖃᕐᕕᒋᒐᔭᖅᑕᖓᑦ ᐱᐅᓯᑎᑕᐅᕚᓪᓕᖁᓪᓗᒍ. ᒥᓂᔅᑕᐃᑦ ᐅᖃᐅᓯᖃᓚᐅᕐᑐᑦ ᖁᕝᕙᕆᐊᖅᑕᐅᖁᓪᓗᒍ 

ᓂᐅᕐᕈᑎᖃᓂᕐᒧᑦ ᐊᑐᐃᓐᓇᐅᑎᑦᑎᓂᕐᒧᑦ ᐊᑐᐃᓐᓇᖃᕈᓐᓇᕐᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ, 

ᓯᕗᒧᐊᒃᑎᑕᐅᓗᑎᒃ ᑮᓇᐅᔭᓕᐊᑦ ᖃᐅᔨᓴᖅᑐᓕᕆᓂᕐᒥ, ᐱᒋᐊᖅᑎᑦᑎᓂᐅᔪᒥ ᖃᐅᔨᓴᓂᕐᒥᓗ, 

ᐱᔭᐅᔭᕆᐊᖃᕐᓂᖓ ᓴᓐᖏᔪᒥᒃ ᖃᐅᔨᓴᖅᑐᓕᕆᓂᒃᑯᑦ ᑐᓐᖓᓂᖃᕐᑐᖅ ᒪᓕᒐᓕᐊᕆᔭᐅᔪᓄᑦ 

ᐋᖅᑭᒃᓯᒪᓂᖓ, ᐱᐅᓯᕚᓪᓕᕐᑎᑕᐅᓗᓂ ᑮᓇᐅᔭᓂᒃ ᐸᐸᑦᑎᕕᒃ, ᐱᒻᒪᕆᐅᑎᑕᐅᖏᓐᓇᕐᓗᓂ ᐱᓕᕆᕕᒻᒥ 

ᐊᑦᑕᕐᓇᕋᔭᕐᓂᖓᓄᑦ ᐊᐅᓚᑦᑎᓂᕐᒧᑦ ᐱᓕᕆᐊᑦ ᐱᔾᔪᓯᐅᔪᓪᓗ ᓲᕐᓗ ᐱᑕᖃᕐᑎᑦᑎᓂᕐᒧᑦ ᐊᐅᓚᑦᑎᓂᖅ, 

ᐊᒻᒪᓗ ᓄᑖᕈᕆᐊᖅᑕᐅᓯᒪᔪᖅ ᐱᓕᕆᐊᖑᓇᓱᐊᕐᓂᖓ ᐊᕙᑎᒥ ᑲᔪᓰᓐᓇᕈᓐᓇᕐᑎᑦᑎᓂᖅ ᐊᒻᒪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ. ᒥᓂᔅᑕᐃᑦ ᐃᒻᒥᓂᒃ ᑐᓐᓂᖅᑯᑎᒋᓯᒪᕗᑦ ᐊᓯᐅᔾᔭᐃᖅᓯᓂᐊᕐᓗᑎᒃ ᑕᑎᒋᔭᐅᔪᓐᓇᕐᓂᖓ 

ᐱᑕᖃᕐᑎᑦᑎᓂᕐᒧᑦ ᐊᐅᓚᑦᑎᔾᔨᕆᔭᐅᔪᖅ. 

 

ᑭᐅᓪᒍᕆᒧᑦ ᓇᓗᓇᐃᔭᐅᑎ ᓴᖅᑭᑕᐅᓯᒪᕗᖅ ᒐᕙᒪᑐᖃᒃᑯᓐᓂ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ 

ᒥᓂᔅᑕᓄᑦ ᑐᓐᖓᓂᖃᕐᑐᖅ ᐱᖃᑕᐅᓯᒪᔪᓂᒃ ᐅᖃᖃᑎᒌᖏᓐᓇᕐᓂᕆᔭᖓᒍᑦ ᑐᑭᒧᐊᒃᑎᑦᑎᓕᒑᕗᑦ 

ᐱᕙᓪᓕᐊᑎᑦᑎᓂᕐᒥᒃ ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐋᖅᑭᒃᓯᒪᓂᕆᔭᖓᓂᒃ. ᑭᖑᓐᓂᖅ ᐱᓕᕆᐊᖑᓂᖓ 

ᒐᕙᒪᑐᖃᒃᑯᑦ ᐃᑭᐊᖅᑭᕕᒃᑯᑦ ᐅᖃᐅᔾᔪᐃᖃᑎᒌᖕᓂᖓᑦ ᓴᖅᑭᑕᐅᓯᒪᒋᕗᖅ ᐅᖃᐅᓯᒃᓴᖃᕐᕕᐅᖁᓪᓗᒍ 

ᑭᐅᓪᒍᕆ ᓇᓗᓇᐃᔭᐅᑎᒧᑦ ᐊᒻᒪᓗ ᑐᓴᖅᑎᑦᑎᔪᒪᒋᓪᓗᑎᒃ ᓯᕗᓂᒃᓴᒥ ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ 

ᐅᑭᐅᖅᑕᖅᑐᖓᓂᓗ ᐱᕈᖅᓰᓂᓕᕆᓂᕐᒧᑦ ᐱᓕᕆᐊᓂᒃ ᐱᔨᑦᑎᕋᕈᑎᒋᔭᐅᔪᓂᓪᓗ. 

 

ᒥᓂᔅᑕᐃᑦ ᐅᖃᖃᑎᒌᒍᑎᖃᓚᐅᕐᑐᑦ ᐱᒻᒪᕆᐅᓂᖓ ᐃᖏᕐᕋᔪᓕᕆᓂᕐᒧᑦ ᐱᔾᔪᓯᖃᑦᑎᐊᕆᐊᖃᕐᓂᖅ ᑲᓇᑕ 

ᑐᓐᖓᒋᔭᐅᔪᓐᓇᕐᓂᒃᑯᑦ ᐱᑕᖃᕐᑎᑦᑎᔨᐅᓗᓂ ᐱᕈᖅᓰᓂᓕᕆᓂᕐᒥ ᓂᕿᓂᒃ ᓄᓇᕐᔪᐊᕐᒥ ᓂᐅᕕᖅᐸᒃᑐᓄᑦ,  

ᐱᒻᒪᕆᐅᓂᖓᓗ ᐊᑐᐃᓐᓇᖃᓂᕐᒧᑦ ᐃᖅᑲᓇᐃᔮᒧᑦ, ᐊᒻᒪᓗ ᓇᓂᓯᓂᖅ ᓇᐃᑦᑐᒃᑯᑦ ᐊᑯᓂᐅᔪᑎᒍᓪᓗ 

ᐋᖅᑭᒋᐊᕈᑎᓂᒃ ᐃᖅᑲᓇᐃᔮᒧᑦ ᐱᔭᐅᔭᕆᐊᓕᖕᓂᒃ. ᒥᓂᔅᑕᐃᑦ ᐱᒻᒪᕆᐅᒍᓱᒃᑎᑦᑎᓚᐅᕐᒥᔪᑦ ᐱᐅᓂᕆᔭᖓ 

ᑲᓇᑕᒥ ᐊᒻᒪᓗ ᓄᓇᐅᑉ ᐊᓯᐊᓂ ᑎᑭᑎᑕᐅᓯᒪᔪᓂᒃ ᐱᖁᑎᑦ (ᑕᐅᖅᓰᓂᒃᑯᑦ ᐱᐅᓯᖓᑦ) ᐊᒻᒪᓗ 

ᐱᑐᐃᓐᓇᐅᖏᑦᑐᒥᒃ ᐊᐅᓚᑦᑎᓂᖅ ᓂᕿᓕᒫᑦ ᐱᔾᔪᑎᐅᑎᓪᓗᒋᑦ. 

http://www.agr.gc.ca/eng/?id=1468864509649
https://agr.sondages-surveys.ca/surveys/AAFC/next-agricultural-policy-framework/?l=en
https://agr.sondages-surveys.ca/surveys/AAFC/next-agricultural-policy-framework/?l=en


 
* ᑯᐸᐃᒃᒥᐅᑦ ᐊᖏᖃᑎᒌᒍᑎᖃᖏᒃᑲᓗᐊᕐᑎᓪᓗᒋᑦ ᑲᑐᔾᔨᓂᒃᑯᑦ ᑐᓴᐅᒪᑎᑦᑎᓂᕐᒧᑦ ᐃᓗᓕᖓᓂ, ᓇᖕᒥᓂᖅ 

ᑐᓴᐅᒪᑎᑦᑎᓂᕆᕙᒃᑕᖓᓂᒃ ᑐᓂᓯᓕᒑᕗᑦ ᐃᓱᒪᒋᔭᖃᕐᑎᓪᓗᒋᑦ ᑕᒪᑐᒥᖓ ᑲᑐᔾᔨᓂᒃᑯᑦ ᑐᓴᐅᒪᑎᑦᑎᓂᖅ 

ᐱᔭᕇᖅᓯᒪᖏᓐᓂᖓᓄᑦ ᐊᒻᒪᓗ ᑕᑯᒃᓴᐅᑎᑦᑎᖏᒻᒪᑦ ᐊᑕᖏᕐᑐᒃᑯᑦ ᐊᖏᖃᑎᒌᒍᑎᖃᓂᕐᒥᒃ. 

 

ᐅᖃᐅᓯᐅᓯᒪᔪᑦ 
 

“ᑭᐅᓪᒍᕆᒧᑦ ᓇᓗᓇᐃᔭᐅᑎ ᑐᑭᒧᐊᒃᑎᑦᑎᓂᖃᕐᐳᖅ ᓯᕗᓂᒃᓴᒥ ᐱᕈᖅᓰᓂᓕᕆᓂᕐᒧᑦ ᐱᓕᕆᐊᓂᒃ 

ᐱᔨᑦᑎᕋᕈᑎᓂᓪᓗ ᐊᒡᒍᖅᑐᕐᓯᒪᓂᐊᓄᑦ ᐃᑲᔪᕐᓂᖃᕋᔭᕐᑐᖅ ᐱᒋᐊᖅᑎᑦᑎᓂᕐᒧᑦ, ᒪᑭᒪᐅᑎᓂᒃ 

ᐱᕈᖅᑎᑦᑎᓂᕐᒧᑦ, ᐃᖅᑲᓇᐃᔮᓂᒃ ᓴᖅᑮᓂᕐᒧᑦ ᐊᒻᒪᓗ ᕿᑎᖓᒍᑦ ᑮᓇᐅᔾᔭᒃᓴᕐᑐᑦ ᐱᑕᖃᓂᕐᓴᐅᓕᕐᑎᓪᓗᒋᑦ.  

ᐃᓚᒋᔭᐅᓪᓗᑎᒃ ᑲᓇᑕᐅᑉ ᐊᒡᒍᖅᑐᕐᓯᒪᓂᐊᓃᑦᑐᑦ ᐅᑭᐅᖅᑕᖅᑐᖏᓐᓂᓗ, ᐱᖃᑕᐅᓯᒪᔪᓂᒃ 

ᐱᔪᒪᓂᖃᕐᑐᓪᓗ ᑲᓇᑕᒥᐅᓂᒃ ᐱᓕᕆᖃᑎᖃᐃᓐᓇᓕᒑᕗᖓ ᓇᓗᓇᐃᖅᑕᐅᖁᓪᓗᒍ ᓯᕗᒧᐊᒍᑎᐅᔪᖅ 

ᑲᓇᑕᒥ ᐱᕈᖅᓰᓂᓕᕆᓂᖅ.” 

ᓗᐊᕋᓐᔅ ᒪᑳᓚᐃ 
ᒥᓂᔅᑕ ᐱᕈᖅᓰᓂᓕᕆᓂᕐᒧᑦ ᓂᕿᒃᓴᓕᕆᓂᕐᒧᓪᓗ 

 
 
 
 
 
 



-2- 
 

“ᐱᕈᖅᓰᓕᕆᓂᖅ ᐊᖏᔪᒻᒪᕆᒻᒧᑦ ᐃᑲᔪᕈᑎᐅᕙᒻᒪᑦ ᓴᓐᖏᔪᖅ ᐊᓯᔾᔨᖅᑕᕈᓐᓇᖅᑐᕐᓗ ᑲᓇᑕᒥᐅᑦ ᒪᑭᒪᐅᑎᖓᓄᑦ. 

ᓯᕗᒧᐊᒃᐸᓪᓕᐊᑎᓪᓗᑕ, ᐱᓕᕆᖃᑎᖃᑦᑎᐊᖏᓐᓇᓕᒑᕗᒍᑦ ᓴᓇᕝᕕᖕᓂᒃ ᐊᒻᒪᓗ ᐱᓕᕆᖃᑎᒋᕙᒃᑕᓐᓄᓪᓗ 

ᑲᓇᑕᓕᒫᒥ, ᐊᑐᓕᖅᑎᑦᑎᓂᕐᒧᑦ ᐱᓕᕆᐊᓂᒃ ᐃᑲᔪᕐᓂᖃᕐᑐᖅ ᐱᕈᖅᓰᓂᓕᕆᓂᖅ ᐃᓂᖓᓃᑦᑎᐊᖏᓐᓇᖁᓪᓗᒍ 

ᑲᔪᓰᓐᓇᕈᓐᓇᕐᑐᒃᑯᑦ ᐱᕈᖅᐸᓪᓕᐊᓂᖓᒍᑦ ᐊᒻᒪᓗ ᓯᕗᓕᖅᑎᐅᖏᓐᓇᖁᓪᓗᒍ ᓄᓇᕐᔪᐊᒥ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑦᑎᓂᕐᒥ.” 

ᐆᓂᐅᓪ ᑳᓕᐊᐃ 
ᐃᐅᓪᐴᑕᒧᑦ ᒥᓂᔅᑕ ᐱᕈᖅᓰᓂᓕᕆᓂᕐᒧᑦ ᓇᐹᖅᑐᓕᕆᓂᕐᒧᓪᓗ 

 

ᓇᐃᑦᑐᑦ ᓱᓕᔪᑦ 

• ᒫᓐᓇ ᐱᕈᖅᓰᓂᓕᕆᓂᕐᒧᑦ ᐋᖅᑭᒃᓯᒪᓂᖓ, ᓯᕗᒧᐊᒃᐸᓪᓕᐊᓂᖅ 2 (GF2), $3 ᐱᓕᐊᓐᓄᑦ 

ᑮᓇᐅᔭᓕᐅᕈᑕᐅᕙᒃᐳᖅ ᐸᕐᓇᐅᑎᓕᐊᒃᑯᑦ ᐱᒋᐊᖅᑎᑕᐅᔪᓄᑦ ᑕᓪᓕᒪᑦ ᐊᕐᕌᒍᓄᑦ (2013-2018) 

ᐱᓕᕆᐊᖑᓪᓗᓂ ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖏᓐᓂᓗ ᒐᕙᒪᒃᑯᓐᓂᑦ ᐱᓕᕆᐊᖑᓪᓗᓂ 

ᐃᑲᔪᖅᓱᖅᑕᐅᖁᓪᓗᒍ ᐱᒋᐊᖅᑎᑦᑎᓂᖅ, ᐊᑭᑦᑐᕋᐅᑎᔪᓐᓇᑦᑎᐊᕐᓗᑎᒃ ᐊᒻᒪᓗ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑦᑎᕙᓪᓕᐊᓂᖅ. 

• ᑲᓇᑕᒥᐅᑦ ᐱᕈᖅᓰᕕᓕᕆᔨᐅᔪᑦ ᑮᓇᐅᔾᔭᒃᓴᕐᓂᖓᑦ ᖁᕝᕙᕆᐊᖅᐸᓪᓕᐊᖏᓐᓇᕐᓯᒪᕗᖅ 

ᓴᖅᑭᑕᐅᕝᕕᒃᓴᖃᕐᑐᖅ 2015 ᖁᕝᕙᓯᖕᓂᖅᐹᕆᓯᒪᔭᖓᒍᑦ $15 ᐱᓕᐊᓐ ᐊᒻᒪᓗ ᓴᓐᖏᓂᖃᐃᓐᓇᕐᓯᒪᕗᖅ 

2016-ᒥ. 

• ᓯᕗᒧᐊᒃᐸᓪᓕᐊᓂᖅ 2 ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᖏᓐᓂ ᐅᑭᐅᖅᑕᖅᑐᖏᓐᓂᓗ ᐱᓕᕆᕕᒻᒥ 

ᐊᑦᑕᕐᓴᖅᑕᐃᓕᒪᑎᑦᑎᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᑦ ᐱᔪᒪᔭᐅᖏᓐᓇᕐᓂᖏᓐᓄᑦ-ᐃᑲᔪᖅᑕᐅᕙᒃᑐᓂᑦ, 

ᐊᒻᒪᓗ ᐅᓪᓗᒥᒧᑦ, ᐱᑕᖃᕐᑎᑦᑎᓯᒪᕗᑦ $4 ᐱᓕᐊᓐ ᐅᖓᑎᐊᓄᑦ ᐃᑲᔪᖅᓱᐃᓪᓗᑎᒃ ᓴᓇᕙᒃᑐᑦ 

ᐱᓕᕆᐊᖃᕈᓐᓇᕐᓗᑎᒃ ᐊᑦᑕᕐᓇᖅᑕᐃᓕᒪᓂᒃᑯᑦ ᐃᓗᓕᖃᕐᓂᕆᔪᓐᓇᖅᑕᖓᒍᑦ ᐅᖓᑎᐊᓄᐊᕐᓯᒪᔪᑦ 

ᐊᐅᓚᑦᑎᔪᓐᓇᖁᓪᓗᒋᑦ ᐊᒻᒪᓗ ᐅᓗᕆᐊᓇᖅᑐᒧᐊᕐᑎᑦᑎᕙᒃᑐᑦ ᐱᕈᖅᓰᕆᕕᖏᓐᓂᒃ. 

• 2015-ᒥ, ᑲᑎᓕᒫᕐᓗᒍ ᐊᑭᖓ ᑲᓇᑕᒥ ᐱᕈᖅᓰᓂᓕᕆᓂᕐᒧᑦ ᓄᓇᐅᑉ ᐊᓯᐊᓄᐊᖅᑕᐅᔪᑦ 

ᖁᕝᕙᓯᖕᓂᖅᐹᖓᓄᐊᕐᓯᒪᕗᖅ $60 ᐱᓕᐊᓐ ᐅᖓᑎᐊᓄᐊᕐᓯᒪᓪᓗᓂ. 

• ᐱᕈᖅᓰᓂᓕᕆᓂᕐᒧᑦ ᓂᕿᒃᓴᓕᕆᓂᕐᒧᓪᓗ ᐊᒡᒍᖅᑐᕐᓯᒪᓂᐊᓂ ᑭᒡᒐᖅᑐᐃᓂᖃᕐᐳᖅ ᐊᕐᕕᓂᓖᑦ ᐊᑕᐅᓯᕐᓗ 

(7) ᐳᓴᓐᑎᓄᑦ ᑎᑭᑲᓴᓪᓗᓂ ᑲᓇᑕᓕᒫᒥ ᓴᖅᑭᑕᐅᕙᒃᑐᑦ ᑲᑎᓕᒫᕐᓗᒋᑦ ᑲᓇᑕᒥ. 
 

ᐊᒃᑐᐊᓂᖃᕐᑐᑦ ᐱᖁᑎᑦ: 

 

• ᑭᐅᓪᒍᕆ ᓇᓗᓇᐃᔭᐅᑎ 

• ᐃᑭᐊᖅᑭᕕᒃᑯᑦ ᐅᖃᐅᔾᔪᐃᖃᑎᒌᖕᓂᖅ 

• ᓯᕗᒧᐊᒃᑎᑦᑎᕙᓪᓕᐊᓂᖅ 2 (GF2) 
 
 
 
 
 
 
 
 
 
 
 
 
 
 
 
 
 
 

http://www.agr.gc.ca/eng/?id=1468864509649
http://www.agr.gc.ca/eng/?id=1461767905189
http://www.agr.gc.ca/eng/about-us/key-departmental-initiatives/growing-forward-2/?id=1294780620963

ᖃᓄᐃᑦᑑᓂᖓ 

 

ᔪᓚᐃ 20-22, 2016-ᖑᑎᓪᓗᒍ, ᒐᕙᒪᑐᖃᒃᑯᑦ, ᐊᒡᒍᖅᑐᖅᓯᒪᓂᐅᔪᓂ ᐅᑭᐅᖅᑕᖅᑐᖏᓐᓂᓗ (FTP) ᒥᓂᔅᑕᐃᑦ 

ᐱᕈᖅᓰᓂᓕᕆᓂᕐᒧᑦ ᑲᓇᑕᓕᒫᒥ ᑲᑎᖃᑎᒌᓚᐅᕐᒪᑕ ᑭᐅᓪᒍᕆ, ᐃᐅᓪᐴᑕᒥ ᐊᕐᕌᒍᑕᒫᖅᓯᐅᑦ ᒥᓂᔅᑕᐃᑦ 

ᑲᑎᒪᕕᔾᔪᐊᕐᓂᕆᔭᖓᓂ ᐅᖃᐅᓯᖃᕐᑎᓪᓗᒋᑦ ᐱᕕᒃᓴᐅᔪᓐᓇᕋᔭᕐᑐᓂᒃ ᐱᒡᒐᓇᕈᑎᐅᕙᒃᑐᓂᓪᓗ ᐊᒡᒍᖅᑐᕐᓯᒪᓂᐊᓄᑦ 

ᓵᔾᔪᑕᐅᕙᒃᑐᑦ: 

 

 

ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐋᖅᑭᒃᓯᒪᓂᖓ: 

• ᒐᕙᒪᑐᖃᒃᑯᑦ, ᐊᒡᒍᖅᑐᖅᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᒥᓂᔅᑕᐃᑦ ᒪᓐᓇᐅᔪᖅ ᐱᓕᕆᖃᑎᒌᒃᐳᑦ 

ᐱᕙᓪᓕᐊᑎᑦᑎᓂᕐᒧᑦ ᑭᖑᓪᓕᖅ ᐱᕈᖅᓰᓂᓕᕆᓂᕐᒧᑦ ᐊᑐᐊᒐᖓᑕ ᐋᖅᑭᒃᓯᒪᓂᕆᔭᖓᓂᒃ, 

ᓴᖅᑭᑕᐅᔪᒃᓴᐅᓪᓗᓂ 2018-ᒥ. 

• ᒥᓂᔅᑕᐃᑦ ᓴᖅᑭᑦᑎᓯᒪᕗᑦ ᑭᐅᓪᒍᕆᒧᑦ ᓇᓗᓇᐃᔭᐅᑎᒥᒃ ᔪᓚᐃ 22, 2016-ᖑᑎᓪᓗᒍ ᓇᓗᓇᐃᔭᐃᔪᖅ 

ᐱᔾᔪᑎᓪᓗᐊᑕᕆᔭᐅᔪᑦ ᓯᕗᓪᓕᐅᔾᔭᐅᒋᐊᓖᓪᓗ ᑐᑭᒧᐊᒃᑎᑦᑎᓗᓂ ᐱᕙᓪᓕᐊᑎᑕᐅᓂᖓ ᑭᖑᓪᓕᖅ 

ᐋᖅᑭᒃᓯᒪᓂᕆᔭᖓᓂᒃ. 

• ᑭᐅᓪᒍᕆᒧᑦ ᓇᓗᓇᐃᔭᐅᑎ ᐃᓕᓴᖅᓯᕗᖅ ᐊᒡᒍᖅᑐᕐᓯᒪᓂᐊ ᐊᓯᔾᔨᖅᑕᕈᓐᓇᕐᓂᖓᓄᑦ ᐊᒻᒪᓗ 

ᐱᒻᒪᕆᐅᓂᖓ ᐊᓯᔾᔨᖅᑕᕈᓐᓇᕐᓂᖓᓄᑦ ᐱᓕᕆᐊᖑᖁᓪᓗᒍ ᐊᓯᔾᔨᖅᐸᓪᓕᐊᕙᒃᑐᑦ ᐱᔭᐅᔭᕆᐊᓖᑦ. 

• ᐱᖃᑕᐅᓯᒪᔪᑦ ᖃᓄᐃᓕᐅᖃᑎᒋᔭᐅᒐᔭᕐᓂᖏᑦ ᐱᓕᕆᐊᖑᕙᓪᓕᐊᕗᖅ ᑕᐃᒪᓐᖓᓂᑦ 2016 

ᐱᒋᐊᓕᓵᕐᓂᐸᓗᐊᓂ ᐊᒻᒪᓗ ᐅᖃᖃᑎᒌᖕᓂᒃᑯᑦ ᖃᓄᐃᓕᐅᕐᓂᕆᔭᐅᔪᑦ ᑲᔪᓰᓐᓇᕐᑎᑕᐅᓕᒑᕗᑦ ᑕᖅᑮᑦ 

ᖃᐃᕙᓪᓕᐊᔪᓂ ᓄᐊᑦᑎᓂᐊᕐᓗᑎᒃ ᑭᐅᔭᐅᔾᔪᑎᓂᒃ ᑐᓴᖅᑎᔾᔪᑕᐅᔪᓐᓇᓂᐊᕐᓗᓂ ᓯᕗᓂᒃᓴᒥ 

ᐱᕈᖅᓰᓂᓕᕆᓂᕐᒧᑦ ᐱᓕᕆᐊᓄᑦ ᐱᔨᑦᑎᕋᕈᑎᓄᓪᓗ. 

• ᒥᓂᔅᑕᐃᑦ ᑐᓐᓂᖅᑯᑎᒋᓯᒪᑦᑎᐊᕐᐳᑦ ᓴᓐᖏᓪᓕᒋᐊᖅᑕᐅᓯᒪᔪᒥᒃ ᐃᒃᐱᒋᔭᖃᓂᕐᓴᐅᓕᕐᓗᑎᒃ ᖃᐅᔨᔭᓄᑦ 

ᐊᒻᒪᓗ ᐱᐅᓯᕚᓪᓕᖅᑎᑦᑎᖏᓐᓇᓂᕐᒥᒃ ᐊᑐᐊᒐᓂᒃ ᐊᒻᒪᓗ ᐱᓕᕆᐊᓄᑦ ᑐᓂᓯᓂᕐᒥᒃ.  

 

ᐱᓕᕆᕕᒻᒧᑦ ᐊᑦᑕᕐᓇᕋᔭᕐᓂᖓᓄᑦ ᐊᐅᓚᑦᑎᓂᖅ (BRM): 

• ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᒥᓂᔅᑕᐃᑦ ᐊᖏᖃᑎᒌᒃᓯᒪᕗᑦ ᐱᓕᕆᕝᕕᒻᒧᑦ 

ᐊᑦᑕᕐᓇᕋᔭᕐᓂᖓᓄᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᖅ ᐃᑲᔪᕆᐊᖃᕐᒪᑦ ᑲᓇᑕᒥᐅᑦ ᓴᖅᑭᑎᕆᔨᐅᕙᒃᑐᓂᒃ 

ᐱᓕᕆᐊᖃᓂᕐᒧᑦ ᐊᑦᑕᕐᓇᖅᑐᓂᒃ ᑖᒃᑯᐊ ᐅᖓᑎᐊᓄᐊᕐᓯᒪᔪᑦ ᐃᓗᓕᖃᕐᓂᕆᔪᓐᓇᖅᑕᖓᒍᑦ 

ᐊᐅᓚᑦᑎᓂᕐᒧᑦ ᐊᒻᒪᓗ ᐅᓗᕆᐊᓇᖅᑐᒧᐊᕐᑎᑦᑎᕙᒃᑐᑦ ᐱᕈᖅᓰᕕᖏᑕ ᐱᔪᓐᓇᕐᓂᕆᔭᖏᑦ. 

• ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᒥᓂᔅᑕᐃᑦ ᐊᒥᖅᑳᖃᑕᐅᒋᕗᑦ ᓴᓇᕖᑦ 

ᐃᓱᒫᓘᑎᖏᑦ ᐃᓚᐅᓂᕆᔪᓐᓇᖅᑕᖓᒍᑦ ᖁᕝᕙᓯᖕᓂᕆᔭᖓᓂᒃ ᐱᕈᖅᓰᓕᕆᓂᕐᒧᑦ ᑐᓐᖓᕕᖃᑦᑎᐊᖁᓪᓗᒍ 

(AgriStability) ᐊᒻᒪᓗ ᐊᖓᔪᖅᑲᐅᑎᓂᒃ ᐱᓕᕆᐊᒃᓴᖃᕐᑎᑦᑎᓯᒪᕗᑦ ᐅᖃᐅᔾᔪᐃᖃᑎᖃᓂᕐᒧᑦ 

ᓴᓇᕕᐅᔪᓂᒃ ᓂᕈᐊᒐᕆᔭᖃᕈᓐᓇᕐᓗᑎᒃ ᑐᕌᒐᖃᕐᑐᖅ ᐱᐅᓯᕚᓪᓕᕐᑎᑕᐅᓗᓂ ᐃᓚᐅᓂᕆᕙᒃᑕᖓᑦ 

ᐱᓕᕆᐊᒥ, ᐃᓚᒋᔭᐅᓪᓗᓂ ᒪᒃᑯᒃᑐᑦ ᐱᕈᖅᓰᕕᓕᕆᔨᐅᔪᑦ. 

• ᒥᓂᔅᑕᐃᑦ ᐅᖃᐅᔾᔪᐃᖃᑎᖃᐃᓐᓇᖃᑦᑕᓕᒑᕗᑦ ᓴᓇᕕᖕᓂᒃ ᐱᓕᕆᕕᒻᒧᑦ ᐊᑦᑕᕐᓇᕋᔭᕐᓂᖓᓄᑦ 

ᐊᐅᓚᑦᑎᓂᕐᒥᒃ ᐃᓚᒋᔭᐅᓪᓗᓂ ᐃᓚᒋᓕᐅᑎᑦᑎᓂᖅ ᐱᕙᓪᓕᐊᓂᖃᕐᑎᓪᓗᒍ ᑭᖑᓪᓕᖅ ᐊᑐᐊᒐᒧᑦ 

ᐋᖅᑭᒃᓯᒪᓂᖓ ᐊᒻᒪᓗ ᐊᖏᖃᑎᖃᕐᓯᒪᕗᑦ ᐱᓕᕆᕕᒻᒧᑦ ᐊᑦᑕᕐᓇᕋᔭᕐᓂᖓᓄᑦ ᐊᐅᓚᑦᑎᓂᖅ 

ᐱᒻᒪᕆᐅᔪᑎᒍᑦ ᐊᑐᕐᓂᖃᐅᑎᐅᓂᐊᕐᓗᓂ ᑭᖑᓪᓕᖅ ᐋᖅᑭᒃᓯᒪᓂᕆᔭᖓᓂᒃ. 

 

 

ᓂᐅᕐᕈᑎᖃᕐᓂᒃᑯᑦ ᐊᑐᐃᓐᓇᐅᑎᑦᑎᓂᕐᒧᑦ ᐊᑐᐃᓐᓇᖃᕐᓂᖅ, ᓂᐅᕐᕈᑎᖃᕐᓂᒃᑯᑦ ᐊᑐᐃᓐᓇᐅᑎᑦᑎᓂᕐᒧᑦ 

ᐱᕙᓪᓕᐊᑎᑦᑎᓂᖅ ᐊᒻᒪᓗ ᑕᐅᖅᓰᓂᕐᒧᑦ ᐊᑐᐊᒐᖅ: 

• ᒥᓂᔅᑕᐃᑦ ᓇᓗᓇᐃᖅᓯᓯᒪᕗᑦ ᐃᑲᔪᖅᓱᐃᖏᓐᓇᓂᐊᕐᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᓄᑖᑦ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑦᑎᓂᕐᒥᒃ ᑲᓇᑕᒥᐅᑦ ᐱᖁᑎᖏᓐᓂᒃ ᐊᒻᒪᓗ ᓴᓐᖏᓪᓕᑎᑕᐅᓗᓂ ᑲᓇᑕᒥᐅᑦ 

ᐊᑭᑦᑐᕋᐅᑎᓂᕆᕙᒃᑕᖓᑦ ᐱᕈᖅᓰᓂᓕᕆᓂᕐᒥ ᐊᒻᒪᓗ ᐱᕈᖅᓰᓂᒃᑯᑦ ᓂᕿᓕᕆᕝᕕᐅᔪᓂ.  



• ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᐱᓕᕆᖃᑎᒌᖏᓐᓇᓕᒑᕗᑦ ᐊᑑᑎᖃᕐᑐᒥᒃ 

ᑐᑭᒧᐊᒃᑎᑕᐅᖁᓪᓗᒍ ᑲᒻᐸᓂᐅᔪᑦ ᐃᑲᔪᖅᓱᖅᑕᐅᓗᑎᒃ ᐱᖁᑎᖏᓐᓂᒃ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑦᑎᓂᕐᒧᑦ. 

• ᒥᓂᔅᑕᐃᑦ ᐅᖃᖃᑎᒌᒃᓯᒪᕗᑦ ᐃᑲᔪᖅᓱᐃᓪᓗᑎᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᓇᑕᒥ-ᑕᕆᐅᑉ ᐊᑭᐊᖓᓂ 

ᑲᑐᔾᔨᖃᑎᒌᑦ ᐊᑕᖏᐅᒪᔪᑎᒍᑦ ᒪᑭᒪᐅᑎᓄᑦ ᐊᒻᒪᓗ ᑕᐅᖅᓰᓂᕐᒧᓪᓗ ᐊᖏᖃᑎᒌᒍᑎᓂᒃ (CETA) 

ᑐᕌᕈᑎᐅᓂᐊᕐᓗᓂ ᓄᑖᑦ ᐊᒻᒪᓗ ᐊᖏᓪᓕᒋᐊᖅᓯᒪᔪᑦ ᐱᕕᒃᓴᐅᔪᓐᓇᕋᔭᕐᑐᓄᑦ, ᓴᖅᑮᓗᑎᒃ ᐃᖅᑲᓇᐃᔮᓂᒃ 

ᐊᒻᒪᓗ ᐃᑲᔫᓯᐊᖑᔪᓐᓇᕐᓗᓂ ᑲᓇᑕᒥᐅᑦ ᓂᐅᕕᖅᐸᒃᑐᓄᑦ. ᒥᓂᔅᑕᐃᑦ ᖃᐅᔨᒃᑲᐃᓚᐅᕐᒥᔪᑦ ᐱᒻᒪᕆᐅᓂᖓ 

ᐅᖃᐅᔾᔪᐃᖃᑎᒌᖏᓐᓇᕐᓂᖅ ᑐᓂᐅᖅᑲᐃᓂᕐᒧᑦ ᓄᑖᖅ ᓰᓯᒧᑦ ᓄᓇᐅᑉ ᐊᓯᐊᓂᓐᖔᕐᑐᓂᑦ ᑎᑭᑎᑦᑎᓂᕐᒧᑦ 

ᑖᒃᓰᔭᖅᑕᐅᔭᕆᐊᖃᕐᓂᖓᒍᑦ ᐊᑭᖓᓄᑦ ᐱᔭᐅᔪᓐᓇᕐᓂᖏᑕ ᓄᖅᑲᖅᑕᕐᕕᖃᕐᑎᑕᐅᓂᖓᒍᑦ. 

• ᒥᓂᔅᑕᐃᑦ ᓂᕆᐅᖕᓂᖃᕐᐳᑦ ᐃᓱᓕᑕᐅᔪᓐᓇᓂᐊᕐᓗᓂ ᐅᖃᐅᔾᔪᐃᖃᑎᒌᖕᓂᖅ ᓄᓇᓕᕐᔪᐊᓂ 

ᑕᐅᖅᓰᖃᑦᑕᓂᒃᑯᑦ ᐊᖏᖃᑎᒌᒍᑎ (TPP). ᒥᓂᔅᑕᐃᑦ ᐅᖃᖃᑎᒌᒍᑎᖃᓚᐅᕐᒥᔪᑦ ᐃᑲᔫᑎᐅᔪᓐᓇᕋᔭᕐᑐᓂᒃ 

ᐊᒻᒪᓗ ᐃᓱᒪᒋᔭᐅᓯᒪᔪᑦ ᓄᓇᓕᕐᔪᐊᓂ ᑕᐅᖅᓰᖃᑦᑕᓂᕐᒧᑦ ᐊᖏᖃᑎᒌᒍᑎᒥᒃ, ᐊᑐᓕᕐᑎᑕᐅᒐᔭᓂᕐᐸᑦ. 

• ᒥᓂᔅᑕᐃᑦ ᖃᐅᔨᒃᑲᐃᓚᐅᕐᑐᑦ ᐱᒻᒪᕆᐅᓂᖓ ᐃᓱᒪᖅᓱᕐᓗᑎᒃ ᖃᓄᐃᓕᐅᕐᓂᖃᕐᑎᑕᐅᓗᓂ 

ᐱᕈᖅᓰᓂᓕᕆᓂᖅ ᐊᒻᒪᓗ ᐱᕈᖅᓰᓂᒃᑯᑦ ᓂᕿᓕᕆᓂᖅ ᑲᓇᑕᒥ ᓂᐅᕐᕈᑎᖃᕐᓂᒃᑯᑦ ᐊᑐᓐᓇᐅᑎᑦᑎᓂᕐᒥ 

ᐃᓗᐊᓂ. 

ᖃᐅᔨᓴᖅᑐᓕᕆᓂᖅ ᐊᒻᒪᓗ ᐱᒋᐊᖅᑎᑦᑎᓂᖅ: 

• ᒥᓂᔅᑕᐃᑦ ᓇᓗᓇᐃᖅᓯᓯᒪᕗᑦ ᐱᒻᒪᕆᐅᓂᖓ ᑮᓇᐅᔭᓕᐅᕈᑎᖃᐃᓐᓇᕐᓗᑎᒃ ᖃᐅᔨᓴᖅᑐᓕᕆᓂᕐᒥ ᐊᒻᒪᓗ 

ᖁᕝᕙᕆᐊᖅᑎᑕᐅᖏᓐᓇᕋᓱᐊᕐᓗᓂ ᓴᖅᑭᑎᕆᕙᓪᓕᐊᓂᖅ, ᐊᑭᑦᑐᕋᐅᑎᕙ̀ᖕᓂᖅ ᑲᔪᓰᓐᓇᕐᑎᑦᑎᓂᕐᓗᓂ 

ᐱᕈᖅᓰᕕᓕᕆᓂᕐᒥ ᐊᒻᒪᓗ ᓂᕿᓕᕆᕝᕕᐅᕙᒃᑐᓂ. 

• ᐅᖃᖃᑎᒌᓚᐅᖅᑐᑦ ᐱᒻᒪᕆᐅᓂᖓ ᑖᒃᑯᐊ ᑮᓇᐅᔭᓕᐅᕈᑕᐅᔪᑦ ᐃᖏᕐᕋᑎᑕᐅᖏᓐᓇᕐᓗᓂ ᓯᕗᓂᐊᓂᑦ 

ᐋᖅᑭᒃᓯᒪᓂᕆᔭᖏᓐᓂᑦ, ᑮᓇᐅᔭᖃᕐᑎᑕᐅᔭᕆᐊᖃᕐᓂᖓ ᓇᓕᒧᓐᓂᖃᓕᕐᓗᓂ ᓴᓇᕕᖕᓂ ᒐᕙᒪᒃᑯᓪᓗ 

ᓯᕗᓪᓕᐅᔾᔭᐅᒋᐊᓕᖕᓄᑦ, ᐊᒻᒪᓗ ᐱᒻᒪᕆᐅᓂᖓ ᐊᓯᔾᔨᖅᑕᕈᓐᓇᕐᓂᖓᓄᑦ ᐱᔪᓐᓇᕐᑎᑕᐅᖁᓪᓗᒋᑦ 

ᐊᕕᒃᑐᖅᓯᒪᓂᐅᔪᓂ ᐱᓕᕆᐊᖑᓇᓱᐊᕐᑐᑦ ᐊᒻᒪᓗ ᐱᓕᕆᐊᓄᑦ ᓂᕈᐊᒐᒃᓴᐅᔪᑦ ᖁᕝᕙᓯᒃᑐᒃᑯᑦ 

ᐊᒃᑐᐃᓂᖃᕐᐸᒃᑐᖅ ᐊᒻᒪᓗ ᐱᕕᖃᕐᕕᖃᓕᕐᑎᑕᐅᔪᓐᓇᕐᓗᑎᒃ ᐊᓯᖏᓐᓂ ᐊᒡᒍᖅᑐᕐᓯᒪᓂᐅᔪᓂᑦ. 

• ᒥᓂᔅᑕᐃᑦ ᐅᖃᖃᑎᒌᒍᑎᖃᓚᐅᕐᒥᔪᑦ ᐱᒻᒪᕆᐅᓂᖓ ᖃᐅᔨᒪᓂᕆᔭᐅᔪᒥᒃ ᓅᑎᑦᑎᓂᕐᒧᑦ ᐊᒻᒪᓗ 

ᐱᓕᕆᐊᕆᔭᐅᓕᕐᓗᓂ ᓴᖅᑭᑦᑎᔨᐅᕙᒃᑐᓂᑦ ᐊᖏᓪᓕᒋᐊᖅᑕᐅᖁᓪᓗᒍ ᐊᑭᖓ ᐱᕈᖅᓰᓂᓕᕆᓂᕐᒧᑦ 

ᖃᐅᔨᓴᓂᕐᒥ ᑮᓇᐅᔭᓕᐅᕈᑕᐅᔪᑦ, ᐊᒻᒪᓗ ᐱᔭᐅᔭᕆᐊᖃᕐᓂᖓ ᒐᕙᒪᒃᑯᑦ, ᓴᖅᑭᑦᑎᔨᐅᕙᒃᑐᑦ 

ᐃᓕᓐᓂᐊᕐᕖᓪᓗ ᐱᓕᕆᖃᑎᒌᓪᓗᑎᒃ ᓴᓐᖏᓪᓕᒋᐊᖅᑕᐅᖁᓪᓗᒍ ᐊᓯᔾᔨᖅᐸᓪᓕᐊᓂᖓ 

ᖃᐅᔨᓴᕈᑕᐅᓯᒪᔪᓂ ᐅᖃᐅᔾᔪᖅᓯᔾᔪᑎᐅᓕᕐᓗᓂ ᐱᕈᖅᓰᔨᓄᑦ.  

 

 

ᐊᕙᑎ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ: 

• ᒥᓂᔅᑕᐃᑦ ᐅᖃᖃᑎᒌᒍᑎᖃᓚᐅᕐᑐᑦ ᐱᒻᒪᕆᐅᓂᖓ ᐊᕙᑎᒥ ᑲᔪᓰᓐᓇᕈᓐᓇᕐᓂᖅ 

ᐃᓚᒋᔭᐅᖃᑕᐅᓪᓗᐊᑕᕐᒪᑦ ᐱᕈᖅᓰᕕᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥ. 

• ᒥᓂᔅᑕᐃᑦ ᐅᖃᖃᑎᒌᒍᑎᖃᓚᐅᕐᑐᑦ ᐱᔭᐅᔭᕆᐊᖃᕐᓂᖓ ᖃᐅᔨᓴᖅᑐᓕᕆᓂᒃᑯᑦ-ᑐᓐᖓᓂᖃᕐᑐᑦ 

ᐊᑐᐊᒐᓂᒃ ᑕᒪᓐᓇ ᓴᓗᒪᔪᑎᒍᑦ ᐱᕈᖅᑎᑦᑎᔪᓐᓇᓂᐊᕐᓗᓂ ᐱᕙᓪᓕᐊᓂᖃᕐᑎᓪᓗᒍ ᐊᕙᑎᒥ 

ᑲᔪᓰᓐᓇᕈᓐᓇᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐋᖅᑭᒋᐊᕆᓂᕐᒧᑦ ᓱᖏᐅᑎᔪᓐᓇᕐᓯᓂᕐᒧᓪᓗ. 

• ᒥᓂᔅᑕᐃᑦ ᐊᖏᖃᑎᒌᒍᑎᖃᕐᓯᒪᕗᑦ ᐱᔭᐅᔭᕆᐊᖃᕐᓂᖓ ᓄᑖᕈᕆᐊᖅᓯᒪᔪᖅ ᐱᓕᕆᐊᖑᓇᓱᐊᕐᑐᑦ 

ᐊᕙᑎᒥ ᑲᔪᓰᓐᓇᕈᓐᓇᓂᕐᒧᑦ ᐊᒻᒪᓗ ᐃᑲᔪᕐᓗᒋᑦ ᐱᓕᕆᐊᖑᖁᓪᓗᒍ ᓯᕗᒧᐊᒃᑕᐅᓂᖓ ᐱᕈᖅᓰᓕᕿᓂᕐᒧᑦ 

ᐊᕙᑎᖓᓂ ᓯᕗᓪᓕᐅᔾᔭᐅᒋᐊᓖᑦ ᐃᑲᔪᖅᓱᖅᑕᐅᖁᓪᓗᒍ ᐊᑭᑦᑐᕋᐅᑎᔪᓐᓇᕐᓂᖅ, ᐱᒋᐊᖅᑎᑦᑎᓂᖅ ᐊᒻᒪᓗ 

ᑲᔪᓰᓐᓇᕈᓐᓇᕐᓗᓂ ᐊᒡᒍᖅᑐᕐᓯᒪᓂᐊᓂ.  

 

 

ᑮᓇᐅᔭᓄᑦ ᐸᐸᑦᑎᕕᒃ: 

• ᒥᓂᔅᑕᐃᑦ ᓇᓗᓇᐃᖅᓯᓯᒪᕗᑦ ᑲᓇᑕᒥ ᓂᐅᕕᖅᐸᒃᑐᑦ ᓂᕈᐊᕆᕙᒃᑕᖓᑦ ᓂᕿᓄᑦ ᐊᓯᔾᔨᖅᐸᓪᓕᐊᒻᒪᑦ. 

ᓂᐅᕕᖅᐸᒃᑐᑦ ᓂᕆᐅᒋᔭᖃᖃᑦᑕᕐᒪᑕ ᑕᑯᒃᓴᐅᓂᖃᕆᐊᖃᕐᓂᖓ ᓴᓇᕕᐅᔪᑦ ᐊᒻᒪᓗ 

ᓇᓗᓇᐃᖅᑕᐅᓯᒪᔪᓐᓇᕐᓗᑎᒃ ᓂᕿ ᓴᖅᑭᑕᐅᕙᓪᓕᐊᓂᖓᒍᑦ ᐊᑦᑕᕐᓇᖏᑦᑑᓪᓗᓂ, 

ᓂᕆᔭᐅᖏᓐᓇᕈᓐᓇᕐᓗᓂ ᐊᒻᒪᓗ ᑲᒪᒋᔭᒃᓴᖃᓂᒃᑯᑦ ᐱᐅᓯᖏᑦᑎᒍᑦ. 

• ᒥᓂᔅᑕᐃᑦ ᐃᓕᓴᖅᓯᓯᒪᕗᑦ ᒐᕙᒪᐅᔪᑦ ᐊᒻᒪᓗ ᓴᓇᕖᑦ ᐱᒻᒪᕆᐅᔪᑎᒍᑦ ᐊᑐᕐᓂᖃᐅᑎᖃᕐᓗᑎᒃ 

ᐅᒃᐱᕆᔭᐅᖏᓐᓇᖁᓪᓗᒋᑦ ᑕᑎᒋᔭᐅᖏᓐᓇᖁᓪᓗᒋᓪᓗ ᑲᓇᑕᒥ ᐱᕈᖅᓰᓂᓕᕆᓂᖅ ᐊᒻᒪᓗ ᐱᕈᖅᓰᓂᒃᑯᑦ 

ᓂᕿᓕᕆᓂᕐᒧᑦ ᐱᔾᔪᓯᖓ. 

• ᒥᓂᔅᑕᐃᑦ ᐊᖏᖃᑎᒌᒃᓯᒪᕗᑦ ᐱᒻᒪᕆᐅᓂᖓᓄᑦ ᐱᓕᕆᐊᖃᐃᓐᓇᓂᕐᒥᒃ ᓴᓇᕕᖕᓂᒃ ᐱᕈᖅᑎᑕᐅᖁᓪᓗᒍ 

ᐋᖅᑭᐅᒪᑎᑕᐅᖏᓐᓇᕐᓗᓂᓗ ᑮᓇᐅᔭᓄᑦ ᐸᐸᑦᑎᕕᒃ, ᐊᒻᒪᓗ ᐊᒥᖅᑳᖅᑕᐅᓗᓂ ᐅᓂᒃᑳᖅ ᐊᒡᒍᖅᑐᕐᓯᒪᓂᐊ 

ᐱᒻᒪᕆᐅᓂᖓᓄᑦ ᐊᒻᒪᓗ ᐅᓪᓗᒥᒨᖓᓕᕐᑎᓯᒪᔪᖅ, ᑲᒪᒋᔭᒃᓴᖃᕐᓂᒃᑯᑦ ᐊᒻᒪᓗ ᑲᔪᓰᓐᓇᕈᓐᓇᕐᑐᒃᑯᑦ 

ᐱᓕᒻᒪᒃᓴᕐᓂᐅᔪᓂᒃ ᐊᑐᖅᐸᒃᑕᑎᒃ. 

• ᒥᓂᔅᑕᐃᑦ ᓇᓗᓇᐃᒃᑲᓐᓂᕐᓯᕗᑦ ᐃᑲᔪᖅᓱᐃᓂᕐᒥᓂᒃ ᕿᒥᕐᕈᐃᓐᓇᕈᓐᓇᕐᓗᑎᒃ ᐅᓪᓗᒥᒨᖓᓕᕐᑎᑦᑎᓗᑎᓪᓗ 

ᖃᐅᔨᓴᖅᑐᓕᕆᓂᕐᒧᑦ-ᑐᓐᖓᓂᖃᖅᑐᑎᒍᑦ ᒪᓕᒐᓕᐊᕆᔭᐅᔪᑦ ᓂᕿᓄᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ, 

ᓂᕐᔪᑎᓄᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ, ᐊᒻᒪᓗ ᐱᕈᖅᑐᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᖅ. 

 

 

ᓂᕆᔭᒃᓴᓕᕆᓂᖅ: 

• ᒥᓂᔅᑕᐃᑦ ᐱᒻᒪᕆᐅᒍᓱᒃᑎᑦᑎᒃᑲᓐᓂᕐᓯᒪᕗᑦ ᐸᕐᓇᐅᑎᓕᐊᑎᒍᑦ ᐱᒻᒪᕆᐅᓂᖓ ᓂᕿᓂᒃ ᓴᓇᕕᐅᕙᒃᑐᑦ 

ᑲᓇᑕᒥ, ᐊᒻᒪᓗ ᐃᓕᓴᖅᓯᓪᓗᑎᒃ ᐱᔭᐅᔭᕆᐊᖃᕐᓂᖓ ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ 



ᐅᑭᐅᖅᑕᖅᑐᖓᓂᓗ ᒐᕙᒪᒃᑯᖏᑦ ᐱᓕᕆᖃᑎᒌᓪᓗᑎᒃ ᐊᒡᒍᖅᑐᖅᓯᒪᓂᐊ ᓴᖅᑭᑦᑎᕙᓪᓕᐊᓂᒃᑯᑦ 

ᐱᐅᓯᕚᓪᓕᕐᑎᑕᐅᖁᓪᓗᒍ. 

• ᒥᓂᔅᑕᐃᑦ ᑐᑭᒧᐊᒃᑎᑦᑎᓚᐅᕐᒥᔪᑦ ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ 

ᐊᖓᔪᖅᑲᐅᑎᖏᓐᓂᒃ ᖃᐅᔨᓴᖅᑕᐅᓗᓂ ᐃᓗᓕᖃᕐᓂᕆᔪᓐᓇᕐᑕᖓ ᓂᕆᔭᒃᓴᓕᐅᕐᓂᐅᕙᒃᑐᖅ ᑲᓇᑕᒥ 

ᐃᑲᔪᖅᑕᐅᖁᓪᓗᒍ ᓄᑖᑦ ᐱᖁᑎᑦ ᓂᕆᔭᒃᓴᓕᐊᕆᔭᐅᔪᓪᓗ ᐱᐅᓯᕚᓪᓕᕐᑎᑕᐅᓗᓂ ᐊᑭᑦᑐᕋᐅᑎᓂᒃᑯᑦ 

ᑲᓇᑕᓕᒫᒥ ᓄᓇᕐᔪᐊᓕᒫᒥᓗ. 

 

 

ᓂᕿᓄᑦ ᐊᑐᐊᒐᖅ: 

• ᒥᓂᔅᑕᐃᒃ ᐅᖃᖃᑎᒌᒍᑎᖃᓚᐅᕐᑐᑦ ᐱᕙᓪᓕᐊᑎᑕᐅᖁᓪᓗᒍ ᑲᓇᑕᓕᒫᒥ ᓂᕿᓄᑦ ᐊᑐᐊᒐᖅ 

ᐃᓚᓕᐅᔾᔨᓯᒪᓪᓗᓂ ᖁᕝᕙᕆᐊᖅᑎᑦᑎᓇᓱᐊᕐᓂᕐᒥᒃ ᐃᓅᓯᖅᖃᑦᑎᐊᕐᓂᕐᒧᑦ ᐊᒻᒪᓗ ᐊᑦᑕᕐᓇᖏᑦᑐᑦ 

ᓂᕿᓂᒃ, ᓂᕿᒃᓴᖃᑦᑎᐊᕆᐊᖃᕐᓂᖅ. ᒥᓂᔅᑕ ᒪᑳᓚᐃ ᐊᔭᐅᖅᑐᐃᕆᓚᐅᕐᑐᖅ ᑲᔪᓰᓐᓇᕐᑎᑕᐅᓂᖓ 

ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᐃᓱᒪᓕᐊᕆᔭᐅᔪᑦ ᐊᒥᖅᑳᖅᑕᐅᓗᑎᒃ 

ᐱᔾᔪᑎᖃᕐᑐᖅ ᓂᕿᓄᑦ ᐊᑐᐊᒐᒥᒃ. 

• ᒐᕙᒪᑐᖃᒃᑯᑦ ᖃᐅᔨᓇᓱᐊᓕᒑᕗᑦ ᑲᓇᑕᒥᐅᑦ ᐱᖃᑕᐅᓯᒪᔪᓪᓗ ᐃᓱᒪᓕᐊᕆᓯᒪᔭᖏᓐᓂᒃ 

ᖃᓄᐃᑦᑑᒐᔭᕐᓂᖓᓂᒃ ᐊᒻᒪᓗ ᑐᑭᒧᐊᒍᑎᐅᒐᔭᕐᑐᑦ ᓂᕿᓄᑦ ᐊᑐᐊᒐᒧᑦ. 

ᑐᐊᕕᕐᓇᖅᑐᓂᒃ ᐊᐅᓚᑦᑎᓂᖅ: 

• ᒥᓂᔅᑕᐃᑦ ᐊᑎᓕᐅᕆᓚᐅᕐᑐᑦ ᓄᑖᖅ ᑐᐊᕕᕐᓇᖅᑐᒃᑯᑦ ᐊᐅᓚᑦᑎᓂᕐᒧᑦ ᐋᖅᑭᒃᓯᒪᓂᕆᔭᖓᓂᒃ 

ᐱᕈᖅᓰᓂᓕᕆᓂᕐᒧᑦ ᑲᓇᑕᒥ (ᐋᖅᑭᒃᓯᒪᓂᕆᔭᖓ). ᓴᖅᑭᑕᐅᓯᒪᔪᖅ ᐱᓕᕆᖃᑎᒋᔭᐅᓪᓗᑎᒃ ᒐᕙᒪᑐᖃᒃᑯᑦ, 

ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᐊᖓᔪᖅᑲᐅᑎᖏᑦ, ᐋᖅᑭᒃᓯᒪᓂᖓ ᑐᕌᒐᖃᕐᐳᖅ 

ᐱᐅᓯᕚᓪᓕᕐᑎᑕᐅᓗᓂ ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ ᐃᓚᓕᐅᔾᔨᓂᖓᑦ 

ᐱᓕᕆᖃᑎᒌᖕᓂᖓᓪᓗ ᐃᒃᐱᒋᔭᖃᓂᕐᓴᐅᓂᒃᑯᑦ ᐱᑦᑕᐃᓕᒪᑎᑦᑎᓂᕐᒧᑦ, ᐋᖅᑭᒋᐊᖅᑕᐅᓂᖓᓄᑦ ᐊᒻᒪᓗ 

ᐱᐅᓯᕚᓪᓕᕐᑎᑕᐅᓗᓂ ᐃᓗᓕᖃᕐᓂᕆᔪᓐᓇᖅᑕᖓ ᒐᕙᒪᒃᑯᑦ ᐊᒻᒪᓗ ᓴᓇᕖᑦ ᐅᐸᓗᖓᐃᔭᐃᖁᓪᓗᒋᑦ, 

ᑭᐅᔪᓐᓇᕐᓗᑎᒃ ᐱᐅᓯᕚᓪᓕᕈᓐᓇᕐᓗᑎᒃ ᑐᐊᕕᕐᓇᖅᑐᓂᑦ.  

• ᒥᓂᔅᑕᐃᑦ ᐊᑎᓕᐅᕆᓚᐅᕐᒥᔪᑦ ᐆᒪᔪᑦ ᓂᕐᔪᑎᓂᒃ ᓂᐅᕐᕈᑎᖃᕐᓂᒃᑯᑦ ᐊᑐᐃᓐᓇᐅᑎᑦᑎᓂᕐᒥᒃ 

ᐸᒡᕕᓴᖅᑕᐅᒐᔭᕐᓂᖓᓄᑦ ᐸᕐᓇᐅᑎᓕᐊᒥᒃ. ᒐᕙᒪᑐᖃᒃᑯᑦ, ᐊᒡᒍᖅᑐᕐᓯᒪᓂᐊᓂ ᐅᑭᐅᖅᑕᖅᑐᖓᓂᓗ 

ᐊᖓᔪᖅᑲᐅᑎᖏᑦ, ᑲᑐᔾᔨᖃᑎᒋᔭᐅᓪᓗᑎᒃ ᐆᒪᔪᑦ ᓂᕐᔪᑎᓄᑦ ᓴᓇᕖᑦ, ᐱᔭᓪᓕᐊᑎᑦᑎᓂᕐᒧᑦ 

ᐸᕐᓇᐅᑎᓕᐊᒥᒃ ᐃᓚᓕᐅᔾᔨᓯᒪᔪᖅ ᐱᓕᕆᔾᔪᑎᓂᒃ ᑐᑭᓯᒋᐊᕈᑎᒃᓴᒥᓪᓗ ᐱᖃᑕᐅᓯᒪᔪᓕᒫᑦ 

ᐱᔪᓐᓇᕐᑎᑕᐅᖁᓪᓗᒋᑦ ᓈᒻᒪᓈᕆᓂᒃᑯᑦ ᑐᓴᐅᒪᑎᑕᐅᑦᑎᐊᕐᓂᒃᑯᓪᓗ ᐃᓱᒪᓕᐅᕆᔾᔪᑕᐅᔪᓂᒃ 

ᑐᐊᕕᕐᓇᖅᑐᖃᓕᕐᓂᖅᐸᑦ, ᓲᕐᓗ ᐃᓯᒐᒃᑯᑦ-ᐊᒻᒪᓗ-ᖃᓂᒃᑯᑦ ᖃᓂᒻᒪᖃᖅᑎᓪᓗᒋᑦ. 

• ᒥᓂᔅᑕᐃᑦ ᐊᑎᓕᐅᕆᓯᒪᒋᕗᑦ ᐱᕙᓪᓕᐊᑎᑦᑎᓂᕐᒥᒃ ᐱᕈᖅᑐᓄᑦ ᓂᕐᔪᑎᓄᓪᓗ ᖃᓄᐃᖏᑦᑎᐊᖁᓪᓗᒋᑦ 

ᐸᕐᓇᐅᑎᓕᐊᒥᒃ, ᐃᓚᒋᔭᐅᓪᓗᓂ ᐱᒋᐊᖅᑎᑕᐅᓂᖓ ᐱᖃᑕᐅᓯᒪᔪᓄᑦ ᐅᖃᐅᔾᔪᐃᖃᑎᒌᖕᓂᖅ. 

 

 

ᒪᓕᒐᓕᐅᓂᕐᒧᑦ ᐋᖅᑭᒃᓯᒪᓂᖓ: 

• ᒥᓂᔅᑕᐃᑦ ᓇᓗᓇᐃᖅᓯᓯᒪᕗᑦ ᐃᑲᔪᖅᓱᐃᓂᕐᒥᓂᒃ ᖃᐅᔨᓴᖅᑐᓕᕆᓂᒃᑯᑦ- ᐊᒻᒪᓗ ᖃᐅᔨᔭᐅᕙᓪᓕᐊᔪᑎᒍᑦ-

ᑐᓐᖓᓂᖃᕐᑐᑦ ᑲᓇᑕᒥ ᒪᓕᒐᓕᐊᕆᔭᐅᔪᓄᑦ ᐋᖅᑭᒃᓯᒪᓂᕆᔭᖓᓂᒃ ᐊᒻᒪᓗ ᓇᓗᓇᐃᖅᓯᓯᒪᕗᑦ 

ᐃᑲᔪᖅᓯᒪᓂᖏᓐᓂᒃ ᓂᕿᓄᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ, ᐱᕈᖅᑐᑦ ᓂᕐᔪᑏᓪᓗ 

ᖃᓄᐃᖏᑦᑎᐊᕆᐊᖃᕐᓂᖏᑦ ᐊᒻᒪᓗ ᑕᐅᖅᓰᔾᔪᑎᒋᔭᐅᔪᓐᓇᕐᓗᑎᒃ ᐊᒻᒪᓗ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑕᐅᓂᒃᑯᑦ ᐊᑭᑦᑐᕋᐅᑎᖃᕐᓂᖅ. ᑲᓇᑕ ᖃᐅᔨᒪᔭᐅᒻᒪᑦ ᖁᕝᕙᓯᖕᓂᖅᐹᒥᒃ ᐊᑐᐊᒐᖃᕐᓂᖓᓂᒃ 

ᓂᕿᓄᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᒃ ᑕᒪᓐᓇ ᐱᕈᖅᓰᓂᓕᕆᓂᕐᒧᑦ ᓂᕿᖁᑎᑦᑎᓐᓄᑦ 

ᐱᔪᒥᓇᕐᓯᑎᑦᑎᒃᑲᓐᓂᕐᓯᒪᓪᓗᓂ ᐃᓕᖅᑯᓯᑐᖃᑎᒍᑦ ᓴᖅᑭᑉᐸᓪᓕᐊᔪᓪᓗ ᓂᐅᕐᕈᑎᖃᕐᓂᒃᑯᑦ 

ᐊᑐᐃᓐᓇᐅᑎᑕᐅᕙᒃᑐᓂ. 

• ᒥᓂᔅᑕᐃᑦ ᐊᖏᖃᑎᖃᕐᓯᒪᕗᑦ ᐱᓕᕆᖃᑎᒌᖏᓐᓇᕐᓂᐊᕐᓗᑎᒃ ᒐᕙᒪᐅᔪᓂ ᓴᓇᕕᐅᔪᓂᓗ 

ᐃᑲᔪᖅᓱᐃᖁᓪᓗᒋᑦ ᓴᓇᕕᖕᓄᑦ ᐅᔾᔨᕈᓱᓕᖅᐹᓪᓕᕐᑎᑦᑎᓂᕐᒥᒃ ᑐᑭᓯᐅᒪᔭᐅᖁᓪᓗᒍᓗ 

ᐅᓪᓗᒥᒨᖓᓕᕐᑎᓯᒪᔪᖅ ᒪᓕᒐᓕᐊᖑᔭᕆᐊᓖᑦ ᐊᑑᑎᒋᓐᖑᐊᕐᓗᒍ ᑐᒃᓯᕋᐅᑕᐅᓯᒪᔪᖅ ᒪᓕᒐᓕᐊᕆᔭᐅᓯᒪᔪᑦ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᓂᕿᓂᒃ ᑲᓇᑕᒥᐅᓄᑦ ᐱᖁᔭᖓᓂ.   

